
ᎾᏍᎩᏃ ᎯᎠ ᏗᎪᎵᏰᏗ ᏗᎪᏪᎵ ᎾᏍᎩ ᏣᎳᎩᎯ ᎠᏰᎵ ᎠᏰᎵᎢ ᏙᎯ ᎠᏕᏗᎢ ᎤᎾᎵᎪᎯ, ᏣᎳᎩᎯ ᎠᏰᎵ ᏗᏕᎶᏆᏍᏗ ᏚᏙᏢᏒᎢ, 
ᏣᎳᎩᎯ ᎠᏰᎵ ᎠᏂᏅᏍᏓᏢᎢ ᏗᎾᏛᏍᎩ ᏗᏂᎳᏫᎩ ᎠᎴ ᎾᏍᎩ ᏣᎳᎩᎯ ᎦᏬᏂᎯᏍᏗ ᎤᏙᏢᏒᎢ ᏧᏃᏪᎶᏗᎢ ᏧᏤᏟᏓ ᏗᎦᎴᏱᏔᏅ 
ᏗᎪᏪᎵ ᎬᏂᎨᏒ ᏱᏗᎬᏁᎸᎢ ᏕᎦᏃᏣᏢᎢ ᎾᏍᎩ ᎥᎦᎫᏍᏛᏍᎬᎢ ᎣᏂᏛᎢ ᏣᏤᎵᎢ ᎠᏰᎵ ᎤᏙᏢᏒᎢ ᎾᏍᎩ ᎥᏯᏙᎯᎲᎢ ᎠᏂᏣᎳᎩ 
ᏂᏧᎾᏛᏁᎸᏍᏔᏅᎢ, ᎦᏬᏂᎯᏍᏗᎢ ᎠᎴ ᎢᏳᎾᏛᏁᎵᏓᏍᏗᎢ. 

	 “ᎢᏳᏍᏗ ᎠᏆᏑᏰᏒᎢ ᏗᏆᎳᏏᏙᏗ ᎠᏍᏓᏩᏛᏍᏗᎢ ᎾᏍᎩ ᎢᎩ, ᎢᎦᏓᏤᎵᎦᏯ ᎨᏒᎢ ᏱᎦᏛᏁᎵᏓᏍᏗᎢ: 				  
	 ᎾᏍᎩ ᎣᏂᏛᎢ ᏄᎵᏍᎨᏗᏴᎢ ᎢᎦᏤᎵ ᎠᏰᎵ ᎤᏙᏢᏒᎢ. ᎢᎦᏤᎵᎢ ᏱᎦᏛᏁᎵᏓᏍᏗ ᎾᏍᎩ ᏗᎳᏏᏙᏗ 				  
	 ᎡᎪᏟᏍᏗᎢ ᎢᏗᏣᎳᎩ. ᎢᏨᏂᎳᏕ ᏂᎦᏓ ᎢᏥᏣᎳᎩ ᎢᏣᏕᎶᏆᏍᏗ ᏂᎦᎥ ᎠᏂᏣᎳᎩ ᎢᏳᎾᏛᏁᎵᏓᏍᏗ 				  
	 ᎤᏂᎲᎢ ᎤᏚᎩᏃ ᎬᏗ ᎢᏥᏁᏉᎢᏍᏗ ᎾᏍᎩᏃ ᎢᏳᎾᏛᏁᎵᏓᏍᏗ ᎤᎾᏓᏤᎵᎦᏯ ᎤᏂᎲᎢ ᏗᎦᏤᎵᎢ 				  
	 ᏴᏫ.” 
		  -ᎺᎵ ᏓᎦᏏ, ᎠᏥᎸᏉᏗ ᎠᏣᎳᎩ ᎠᏔᏄᏥ ᎠᏥᏅᏏᏓ ᎢᏳᎵᏍᏔᏅᎢ 2021-22 ᎠᎴ ᎠᏂᎳᏍᏓᏢᎢ 				 
		  ᏗᎾᏛᏍᎩ ᏗᏂᎳᏫᎩ

ᎾᏍᎩᏃ ᎯᎠ ᏗᎪᎵᏰᏗ ᏗᎪᏪᎵ ᏗᎾᏛᏍᎩ ᎤᏂᏌᏙᏴ ᏗᎾᏛᏍᎩ ᎤᎾᎵᏍᏕᎸᏙᏗ. ᎠᎾᏁᏍᎨᏍᎬ ᎯᎠ ᏗᎬᎳᏏᏙᏗ, ᎾᏍᎩᏃ ᏣᎳᎩᎯ 
ᎠᏰᎵ ᎠᏂᎾᏍᏓᏢᎢ ᏗᎾᏛᏍᎩ ᏗᏂᎳᏫᎩ ᎠᎴᏍᏊ ᏍᎦᏚᎩ ᎢᏴ ᏂᏓᏳᎾᏓᎴᏅ ᎾᏍᎩ ᎨᏥᏅᏏᏓ ᎨᎦᏛᎪᏗᎢ ᎾᏍᎩ ᎨᏥᏂᎳᏕᏗ 
ᎠᏂᏣᎳᎩ ᏗᎾᏛᏍᎩ ᎤᎾᏂᏘ ᎢᏳᎵᏍᏙᏗ ᎤᎾᏤᎵᎢ ᎠᏰᎵ ᎤᏙᏢᏒᎢ. 

ᎯᎠ ᎢᏯᏛᏁᎵᏓᏍᏗ ᎾᏍᎩ ᏣᎳᎩᎯ ᎠᏰᎵ ᎠᏁᎯᏯ ᎤᎾᏠᏯᏍᏙᏗ ᎤᏰᏟᏗ ᎾᏍᎩᏃ ᎦᎫᏍᏛᏍᎩ ᎠᏂᏣᎳᎩ ᏧᎾᏛᏁᎸᏍᏔᏅᎢ, 
ᎦᏬᏂᎯᏍᏗ ᎠᎴ ᎢᏯᏛᏁᎵᏓᏍᏗᎢ ᎾᏍᎩ ᎤᏙᏢᏅᏗᎢ ᏧᎾᏓᏲᎯᏍᏗ ᏂᎨᏒᎾ ᎠᎴ ᎤᎾᏟᏂᎪᎯᏍᏗ ᏍᎦᏚᎩ ᎠᎴ ᎢᏳᎾᏛᏁᎵᏓᏍᏗ 
ᎤᎾᏚᏓᎸ ᎠᎴ ᎤᏁᏉᏍᏗ ᏙᎯ ᎠᏁᎲᎢ ᎠᎴ ᏂᎬᏩᏍᏗ ᎨᏒ ᏣᎳᎩᎯ ᎠᏰᎵ. 

John Ross ᏣᎳᎩ ᏱᎬᏁᎸᎢ ᎤᏁᏟᏔᏅᎯ 
Zachary Barnes ᎾᏍᎩ ᏧᏟᎶᏍᏔᏅᎢ 
Shanista Cloud ᎾᏍᎩ ᏗᏓᏴᎳᏛᏍᎩ

ᏣᎳᎩᎯ ᎠᏰᎵ 
ᎤᎾᏤᎵᎢ 2025 

ᎯᎠ ᏗᎦᎴᏱᏔᏅᎢ ᏣᎳᎩ ᎪᎸᏅᏗ ᎢᎬᏱᎢ 3 ᎾᏍᎩ ᎢᏯᏛᏁᎵᏓᏍᏗ ᎢᎦᏓᏤᎵᎦᏯ ᎨᏒ:  ᎯᎦᏔᎯᏃ ᎢᏳᎵᏍᏙᏗ ᏣᏤᎵᎢ ᎠᏰᎵ 
ᎤᏙᏢᏒᎢ ᏓᎢᏒᎢ. ᎾᏍᎩ ᏂᏧᎵᏍᏙᏔᎾ ᎠᏰᎵ ᏚᏙᏢᏒᎢ ᎥᏳᎩ ᎠᎭᎷᎩᏍᏗᎢ ᎠᎴ ᎢᏳᏓᎵᏍᏓᏁᏗᎢ ᏂᎨᏒᎾ ᎠᎴ ᎠᏂᏍᏓᏢᎢ 
ᎠᎾᏕᎶᏆᏍᎩ ᎾᏍᎩ ᏙᎯ ᎠᏕᏗᎢ ᎥᎿᎾ ᎠᏂᏴᏫᏯᎢ ᏍᎦᏚᎩ ᏧᎬᏩᎶᏗ ᎤᏂᏯᏙᏢᎢ ᎠᏂᎫᏍᏛᏍᎩ ᎯᎠ ᎾᏍᎩ ᎤᏙᏢᏅᎢ. 

Nasgino hia digoliyedi digoweli nasgi tsalagihi ayeli ayelii tohi adedii unaligohi, tsalagihi ayeli dideloquasdi 
dudotlvsvi, tsalagihi ayeli aninvsdatlvi dinadvsgi dinilawigi ale nasgi tsalagihi gawonihisdi udotlvsvi 
tsunowelodii tsutsetlida digaleyitanv digoweli gvnigesv yidigvnelvi deganotsatlvi nasgi vgagusdvsgvi onidvi 
tsatselii ayeli udotlvsvi nasgi vyadohihvi anitsalagi nitsunadvnelvstanvi, gawonihisdii ale iyunadvnelidasdii.

	 “Iyusdi aquasuyesvi diqualasidodi asdawadvsdii nasgi igi, igadatseligaya gesvi yigadvnelidasdii: nasgi 		
	 onidvi 	nulisgediyvi igatseli ayeli udotlvsvi. Igatselii yigadvnelisdi nasgi dilasidodi egotlisdii iditsalagi. 		
	 Itsvnilade nigada itsitsalagi itsadeloquasdi nigav anitsalagi iyunadvnelidasdi unihvi udugino gvdi i		
	 tsinequoisdi nasgino iyunadvnelidasdi unadatseligaya unihvi digatselii yvwi.” 
		  -Meli dagasi, atsilvquodi atsalagi atanutsi atsinvsida iyulistanvi 2021-22 ale anilasdatlvi dinadvsgi 
		  dinilawigi.

Nasgino hia digoliyedi digoweli dinadvsgi unisadoyv dinadvsgi unalisdelvdodi. Ananesgesgv hia digvlasidodi, 
nasgino tsalagihi ayeli aninasdatlvi dinadvsgi dinilawigi alesquu sgadugi iyv nidayunadalenv nasgi getsinvsida 
gegadvgodii nasgi getsiniladegi anitsalagi dinadvsgi unaniti iyulisdodi unatselii ayeli udotlvsvi.

Hia iyadvnelidasdi nasgi tsalagihi ayeli anehiya unatloyasdodi uyetlidi nasgino gagusdvsgi anitsalagi 
tsinadvnelvstanvi, gawonihisdi ale iyadvnelidasdi nasgi udotlvnvdii tsunadayohisdi nigesvna ale unatlinigohisdi 
sgadugi ale iyunadv nelidasdi unadudalv ale unaquosdi dohi anehvi ale nigvwasdi gesv tsalagihi ayeli.

John Ross tsalagi yigvnelvi unetlitanvhi
Zachary Barnes nasgi tsutlilostanvi
Shanista Cloud nasgi didayvlatvsgi

Tsalagihi Ayeli
Unadotselii 2025

Hia digaleyitanvi Tsalagi Gotlvnvdi igvyii 3 nasgi iyadvnelidasdi igadatseligaya gesv: higatahino iyulisdodi 
tsatselii ayeli udotlvsvi daisvi. Nasgi nitsulisdotana ayeli dudotlvsvi iyugi ahalugisdii ale iyudalisdanedii nigesvna 
ale anisdatlvi anadeloquasgi nasgi tohi adedii vhnana aniyvwiyai sgadugi tsugvwalodi uniyadotlvi anigusdvsgi 
hia nasgi udotlvnvi.

This activity book project is a collaboration with Cherokee Nation Public Health, Cherokee Nation 
Education Services, Cherokee Nation Tribal Youth Council and the Cherokee Language Department to 
create a unique series of activity books featuring themes that promote knowing our nation by sharing 
the Cherokee history, language and culture. 

	 “My chosen platform is Cultural Sovereignty: The Value of Knowing Your Nation. Our 			 
	 culture is the foundation of our identity as Cherokee people. I would like to encourage 			 
	 all Cherokees to invest in themselves through actively engaging in all aspects of 				  
	 the Cherokee culture in hopes of perpetuating the cultural sovereignty of our people.” 
		  -Chelbie Turtle, Former Miss Cherokee 2021-22 and Former Tribal Youth Councilor 

This activity book was inspired by youth for youth. Building on this platform, the Cherokee Nation 
Tribal Youth Council represent the voice of their communities to inspire our Cherokee youth to know 
their nation. 

The purpose of this project is to engage Cherokee Nation citizens in activities that support Cherokee 
history, language and culture to build resiliency and strengthen community and cultural connections 
for improved health and wellness outcomes for the Cherokee Nation. 

Cherokee translations provided by John Ross, Translation Specialist, Cherokee Nation Language

Illustration provided by Zachary Barnes, Language Tech Assistant, Cherokee Nation Language

Videos Provided by Shanista Cloud, Cherokee Nation Cultural Resources

Copyright 2025
Cherokee Nation

This publication “Cherokee Art” is volume 3 of the Cultural Sovereignty: Knowing Your Nation series. 
It was made possible with funding from the Centers for Disease Control and Prevention and supported 
by the Tribal Practices for Wellness in Indian County Grant. 

ᏣᎳᎩᎯ�ᎠᏰᎵ

Color the Cherokee Nation Seal

ᎦᏓᎫᎩ:        

ᏔᎷᏣ ᎬᏍᎩ:      

ᎦᏰᏌᏛ ᎬᏗ ᏓᏅᏍᎬᎢ:   

ᎪᏢᏅᏗ:        

ᏓᎵᎶᏍᏙᏗ:       

ᏗᎦᎶᏁᏍᎩ:      

ᏓᏂᏲᏢᏍᎬ:       

ᏎᎷ ᎤᏄᎶᏔᏅ ᏗᏁᎶᏗ:   

ᏧᏍᏗ ᏗᏁᏦᏙᏗ:    

ᏎᎷ ᎠᏕᎳ ᏗᏯᎵᏗ:   

Glossary

Pottery

Basket Weaving

Finger Weaving

Art

Drawing

Painting

Carving

Corn Husk Dolls

Mini Stickball Sticks

Corn Bead Necklace

ᎦᏓᎫᎩ:

ᏣᎳᎩ ᎤᏂᎲ ᎢᏳᏅᏁᏗ ᎦᏓᎫᎩ ᎡᎶᎯ ᏂᏓᏳᏓᎴᏅᎩ 
ᎬᏔᏅ ᎪᏢᏔᏅᎯ ᎠᎴ ᎤᏙᏢᏔᏅᎯ ᎠᏂᏣᎳᎩ ᎤᏂᎲ 
ᎢᏳᏅᏁᏗ ᎦᏓᎫᎩ ᏧᏃᏰᏂ ᎬᏗ ᎪᏢᏔᏅᎯ ᎾᏍᎩᏯ 
ᎢᏳᏍᏗ ᏗᎦᏅᎯᏓ ᏗᎦᏐᏈᎸ ᎠᎴ ᎠᏇᏄᎩᏍᏗ ᏧᎳᏍᎩ. 
ᏣᎳᎩ ᎦᏓᎫᎩ ᎦᎵᏦᏕ ᏏᏓᏁᎸ ᏧᏂᎸᏫᏍᏓᏁᏗ ᎤᏅᏙᏗ 
ᎠᎴ ᏂᏚᎩᏨᏂᏒ ᎬᏙᏓ ᎾᏍᎩᏯ ᎢᏳᏍᏗ ᎠᎵᏍᏓᏴᏗ ᎠᎴ 
ᎤᎾᏛᏅᏍᏓᏅ ᎤᎾᎵᏍᏓᏴᏗ ᎠᎴ ᎾᏍᎩᏯᏊ ᎠᏂᎨᏯ 
ᎠᏃᏢᏍᎬ ᏑᏓᎴᎩ ᏗᎬᏙᏗ ᎠᎴ ᎤᏂᎲ ᎢᏳᎾᏛᏁᏗ 
ᎠᏂᏍᏕᎵᏍᎬ ᎬᏃᏗ ᎾᏂᏏᎾᏒ ᏳᎵᏍᏙᏗ ᎾᎢ ᏏᏓᏁᎸ 
ᎠᏂᏯᏙᏍᎬ ᎤᏂᎦᏙᎥᏒ ᎠᎴ ᎤᏂᎲ ᎢᏳᎾᏛᏁᎵᏓᏍᏗ 
ᏓᎾᏕᏲᎲᏍᎪᎢ. ᎾᏍᎩ ᎦᏓᎫᎩ ᏗᎬᏔᏅ ᎾᏍᎩ ᎤᏩᏌ ᎬᏙᏓ 
ᎤᏬᏚᏨ ᎨᏒ Ꮭ ᏱᎦᎷᎶᎩ, ᎤᏂᎲ ᎢᏳᏅᏁᏗ ᏧᏃᏢᏔᏅᎯ 
ᎤᎪᏓ ᎦᏓᎫᎩ ᎠᎴ ᎤᏂᎲ ᎠᏂᏣᎳᎩ ᎢᏳᎾᏛᏁᎵᏓᏍᏗ 
ᎠᎴ ᏂᏧᎵᏍᏔᏅᏍᏔᏅᎩ. ᎪᎯ ᏥᎩ ᏣᎳᎩ ᎦᏓᎫᎩ ᏏᏃ 
ᏓᏃᏢᏍᎪ ᎢᎸᎯᏳ ᏥᎨᏒ ᎠᎴ ᎪᎯᏊᏥᎩ ᎢᏳᎾᏛᏁᎵᏓᏍᏗ, 
ᎢᎦᏓ ᎠᏃᏢᏅᎥᏍᎩ ᏙᎯᏳ ᎨᎦᏅᏘ ᎤᏬᏚ ᎠᎴ ᎠᏂᏏᎾᏏ 
ᎠᏃᏢᏅᎥᏍᎩ ᎨᏒᎢ.

Watch a video on 
pottery & clay

ᏔᎷᏣ ᎬᏍᎩ: 

ᏣᎳᎩ ᏔᎷᏣ ᏓᏃᏢᏍᎬ ᎠᏂᏏᎾᏏ ᎠᎴ ᏗᏃᏢᏍᎩ 
ᎠᎾᏟᏂᎬᏁᎯ ᏂᎬᏩᏍᏗᎭᏉ ᏄᏍᏗᏓ ᎢᏳᎾᏛᏁᏗᎢ. 
ᏣᎳᎩ ᏔᎷᏣ ᏓᏅᏗᏍᎬ ᎾᎾᎢ ᏗᎵᏍᏓᏴᏗ ᏓᏂᏫᏗᏍᎬᎩ, 
ᎠᎵᏍᏓᏴᏗ ᎠᏂᏍᏆᎪᏗᏍᎬ, ᎠᎴ ᎠᏂᏫᏗᏍᎬ 
ᎤᎾᏓᏍᏓᏴᏅᎢ. ᎤᏂᎲ ᎢᏳᎾᏛᏁᎵᏗᏍᏗ ᏗᎬᏔᏂᏓᏍᏗ 
ᏔᎷᏣ ᏗᎪᏢᏙᏗ ᏂᏓᏳᎶᏒ ᎡᏉᏂ ᎤᏪᏴ ᎡᎯ ᎠᎯᏯ, 
ᏧᏍᎦ, ᎬᏅᎩᎵ ᎤᏕᎸᎳᏛ ᎠᎴ ᏥᏍᏛ ᎤᏪᏥ. ᎯᎠᏃ ᏃᏊ 
ᏎᏗ ᎠᏑᏫᏍᏙᏗ, ᎩᎦ ᎤᎿᏍᏕᎵ, ᎠᎴ ᏓᎶᏂᎨ ᎤᎿᏍᏕᏢ, 
ᎠᎴ ᎢᏳᏃ ᏳᎾᏕᎳᎰᏌ ᎢᏧᏍᏗ ᏗᏑᏫᏍᏙᏗ ᏱᏚᎾᏙᎵᏤᎵ 
ᎾᎢ ᏓᎵᏃᎯᏯᏍᎬᎩ, ᏃᏊ ᎠᎾᎴᏂᏍᎬ ᏓᏅᏍᎬ ᎤᏙᎯᏳ 
ᎤᏦᏍᏗ ᏗᏟᎶᏍᏙᏗ ᎠᎴ ᎪᏢᏔᏅᎯ. ᎪᎯ ᏥᎩ ᎪᏢᎯᏐᏗ 
ᏗᎬᏔᏂᏓᏍᏗ ᎤᏟ ᎢᎦᎢ ᎢᏳᏍᏗ ᎠᏓᎾᏅ ᎤᏂᏩᏒᎭ 
ᎠᏅᏗᏍᎪ ᎦᏐᏆᎸ ᎦᎾᏍᏓ, ᎠᏎᏃ ᎾᎢ ᎤᎪᏓ ᎤᏃᎯᏳᏐ 
ᎢᏳᎾᏛᏁᏗ ᎤᏃᏢᏗ ᎠᎴ ᎤᏂᎲ ᎢᏳᏅᏁᏗ ᏔᎷᏣ ᏏᏃ 
ᎠᏂᏁᏉᎦ ᎠᏂᏣᎳᎩ ᎤᏂᎲ ᎢᏳᎾᏛᏁᎵᏓᏍᏗᎢ.

Watch a video on 
basket starters

Watch a video on 
dyeing reeds

ᎦᏰᏌᏛ ᎬᏗ ᏓᏅᏍᎬᎢ:

ᎦᏰᏌᏛ ᎬᏗ ᏓᏅᏍᎬᎢ ᎾᎢ ᏣᎳᎩ ᎧᏃᎮᏍᎩ ᏄᎵᏍᏔᏅ 
ᏗᎿᏬ ᏗᎪᏢᏔᏅ ᏗᎨᎬᏙᏗ ᎨᏎᏍᏗ, ᏗᏙᎳᎩ, ᎠᎴ ᎡᏘᎧᎢᎵ 
ᎤᎬᏩᎵᏗ. ᎠᏂᎨᏯ ᎨᏐ ᏓᏅᏍᎪᎢ ᎠᎴ ᏓᏃᏢᏍᎪ ᏗᏓᏠᏍᏗ, 
ᎠᎴ ᏧᎾᏢᏍᏙᏗ ᏗᎦᎸᏙᏗᎢ ᎾᎢ ᎠᏂᏍᎦᏯ ᏓᏅᏗᏍᎪ 
ᎤᎵᏰᏅᎩ ᎤᏁᎦᎸ ᎬᏔᏅ ᏗᎪᏢᏔᏅᎩ ᏂᏓᏳᏓᎴᏅ ᎫᏫ 
ᏡᎬ ᎤᏁᎦᎸᎯ ᎾᎢ ᎤᏔᏅ ᎠᏍᏘ ᎠᎴ ᏅᎩ ᏗᏂᏅᏌᏗ 
ᎤᏩᏂ ᏓᏅᏗᏍᎬᎢ. ᎪᎯ ᏥᎩ ᎤᏂᎪᏓ ᏗᏃᏢᏅᎥᏍᎩ ᎢᏧᎳ 
ᎠᏂᏍᎦᏯ ᎠᎴ ᎠᏂᎨᏯ ᏏᏃ ᏓᏂᏍᏓᏩᏗ ᎯᎠ ᎢᎪᎯᏓ 
ᎠᏓᏁᏟᏴᏍᎩ ᏂᎨᏒᎾ ᎢᎬᏁᏗ ᎪᏢᏅᏓ ᎾᎢ ᎠᏯᏙᎯᏍᏗ 
ᎪᎱᏍᏗ ᎢᏯᏛᏁᏗ ᎤᏂᎯᏴ ᎠᏂᏣᎳᎩ ᏚᏂᎸᏫᏍᏓᏁᎸ 
ᎾᏍᎩᏯ ᏓᏂᏰᏌᏛ ᎬᏗ ᎠᏅᏍᎬᎢ. 

ᎪᏢᏅᏗ – ᏗᎶᏙᏗ, ᏗᎦᎶᏁᏍᎩ, ᎠᎴ ᎤᎪᏗ:

ᎠᏂᏣᎳᎩ ᏧᎾᏟᎶᏍᏔᏅᎯ ᏂᏓᏳᎶᏒ ᎤᎪᏓ ᎢᏧᏍᏗ 
ᎢᎪᎯᏓ ᎠᏓᏁᏟᏴᏍᎩ ᏂᎨᏒᎾ ᎤᎦᏙᎲᏒ ᎪᏢᏅᏍᎩ ᎾᎢ 
ᏔᎷᏣ, ᎦᏓᎫᎩ, ᏅᏯ ᎬᏗ ᎠᎴ ᎠᏓ ᏓᏂᏲᏢᏍᎬ, ᎠᏕᎸ 
ᏗᎫᏣᏛᏙᏗ ᎠᎴ ᎦᏰᏌᏛ ᎬᏗ ᏓᏅᏍᎬᎢ. ᎤᏂᎪᏓ ᎢᏤ 
ᎠᎴ ᎩW ᎠᏂᎾᏄᎪᎩ ᎠᏃᏢᏅᎥᏍᎩ ᎪᎯ ᏥᎩ ᎠᏂᏯᏙᎯᎭ 
ᎤᏅᏌ ᎠᏃᎵᎬᎩ ᎾᏁᎵᏍᎬ ᎤᎾᏕᎳᏲᏒ ᏣᎳᎩ ᎤᏂᎲ 
ᎢᏳᎾᏛᏁᎵᏓᏍᏗ ᎾᎢ ᏚᏂᎸᏫᏍᏓᏁᏲ ᏗᏂᎶᏁᏍᎩ, 
ᏗᎾᏟᎶᏍᏔᏅᎲᏍᎩ, ᎠᎴ ᏗᏓᏣᏅᏍᏙᏗ ᎾᏍᎩ ᎢᎸᏍᎩ 
ᏧᏙᎥᏓ. ᎥᏝ ᏄᏍᏛ ᏗᎧᏃᏗ, ᎠᏂᏣᎳᎩ ᏧᎾᏟᎶᏍᏔᏅ 
ᏄᎬᏫᏳᏒ ᏄᏍᏛᎩ ᎾᎢ ᏣᎳᎩ ᎠᏍᏆᏂᎪᏙᏗ ᏂᏧᎵᏍᏔᏅᏒ 
ᎠᎴ ᎤᏂᎲ ᎢᏳᎾᏛᏁᎵᏓᏍᏗᎢ.

ᏎᎷ ᎤᏄᎶᏔᏅ ᏗᏁᎶᏗ:

ᎤᏂᎲ ᎢᏳᎾᏛᏁᏗ ᎤᏃᎮᎸᎩ ᎤᏁᎳᏅᎯ ᎠᏓᏁᏗ 
ᏚᏁᎴᎢ ᎠᏂᏣᎳᎩ ᎾᎢ ᏦᎢ ᏗᎾᏓᎸ ᏚᏯ, ᏎᎷ, ᎠᎴ 
ᎠᏴᏍᎨᏫ, ᎠᏂᏣᎳᎩ ᎠᎾᏓᏁᏢᏍᎩ ᎨᏒᎢ, ᎤᏃᏢᏅᎯ 
ᏂᎦᎥ ᎢᏗᎦᏓ ᎤᏰᎾᎥ ᎠᎴ ᏅᎩ ᏗᏂᏅᏌᏓ ᏗᏓᏅᏗᏍᏙᏗ 
ᎤᎾᏤᏩᏍᏗᎢ. ᎤᏁᎳᏅᎯ ᏂᏓᏳᏓᎴᏅ ᏚᏁᎴᎢ ᎠᏂᎨᏯ 
ᎤᎾᏓᏛᏛᏁ ᎢᏳᏃ ᏗᎬᏩᏃᏢᏗ ᏱᎩ ᏗᏂᏲᎵ ᏗᏁᎵᏗ 
ᏧᎾᏁᎵᏙᏗ ᎤᏠᏯᏍᏗ ᏂᏓᏳᏓᎴᏅ ᎤᏄᎶᏔᏅ ᏎᎷ. ᎪᎯ 
ᏥᎩ ᏂᎬᏅ ᏎᎷ ᎤᏄᎶᏔᏅ ᏗᏁᎵᏗ ᏞᏍᏗ ᏱᏚᎾᎧᏛ ᎠᎴ 
ᏅᏗᎦᎵᏍᏙᏗᎭ ᎢᎬᏱ ᏎᎷ ᎤᏄᎶᏔᏅ ᎠᏁᎵᏗ ᏧᏃᏢᏅᎩ 
ᎤᎧᏛ ᏄᏍᏕᎢ ᎠᎴ ᎤᏩᎨᏫᏒ ᏄᏰᎵᏛ ᎠᎪᏢᏅᎯ. 
ᎾᎢ ᏂᏓᎾᏁᎵᏗᏍᎬᎾ ᎨᏎ ᏗᏂᏲᎵ, ᎤᏓᏴᎳᏛ ᎤᏯᏃᏒ 
ᎤᏓᎦᏙᏍᏛᎩ ᎠᎴ ᎠᏓᏅᏖᏍᎨ ᏳᏬᏚᎯ ᎨᏒ. ᎤᏁᎳᏅᎯ 
ᏞᏍᏗ ᏳᎵᏍᎪᎸᏔᏁ ᎤᏙᏢᏗ ᎾᎢ ᎠᏎᏉᏉ ᏂᎨᏒᎾ, 
ᎤᏁᎳᏅᎯ ᎤᏒᏂᎴ ᎧᏴᏐᎵ ᎠᎴ ᎤᎧᏚ ᎥᏝ ᏱᏄᏍᏕᎢ.

Watch a video on 
organizing cornhusk

Watch a video on 
cornhusk dolls

ᏧᏍᏗ ᏗᏁᏦᏙᏗ: 

ᎠᏁᏦᏗ ᎾᎢ ᏌᏊ ᏭᏪᏘᏴ ᏗᏁᎸᏙᏗ ᎠᎭᎿ ᎤᏴᏢ 
ᎠᎹᏰᎵ ᎠᎴ ᎤᏂᎲ ᎢᏳᎾᏛᏁᎵᏓᏍᏗ ᏧᎾᏁᎵᏙᏗ ᎯᎠ 
ᎠᏎ ᎢᏯᏛᏁᏗ ᏱᏚᎾᏓᎴᏤᎯ ᏗᏓᏙᎵᏤᏗ ᎭᏫᏂᏗᏢ 
ᎠᏂᎳᏍᏓᎸᎢ. ᎠᏁᏦᏗ ᏗᎾᏁᎶᎲᏍᎩ ᏓᏅᏗᏍᎬ ᏔᎵ 
ᏗᏁᏦᏙᏗ ᎠᏓ ᏍᏓᏯ ᏩᏁᎢ ᏗᎪᏢᏔᏅ ᎤᏍᏗ ᎦᏌᏆᎸ 
ᏗᏔᎷᏥ ᎾᎢ ᏫᏚᎵᏍᏔᏂᎸ ᏗᎦᏂᏴᏙᏗ, ᏩᏗᏅᏗ ᎠᎴ 
ᏍᏆᏞᏍᏗ ᎠᏫᏓ ᎾᎢ ᎪᏢᏔᏅ ᏂᏓᏳᏓᎴᏅ ᎤᏍᏗ ᏅᏯ 
ᎦᏇᏅᏛ ᎠᎴ ᎠᏫ ᎦᏁᎩ ᎫᏢᏛ ᎠᎴ ᎦᏰᏫᏒ ᎤᏩᏚᎾ ᎬᏗ. 
ᎪᎯ ᏥᎩ ᎾᎢ ᏗᏃᏢᏍᎩ ᏗᏁᏦᏙᏗ ᏏᏃ ᏓᎾᎵᏏᎾᎯᏍᏗᎰᎢ, 
ᎠᎴ ᎠᏂᏏᎾᏏ ᎢᏳᏅᏁᏗᏳ ᎨᏒ ᎠᎴ ᏚᏳᎪᏛ ᎦᎾᏄᎪᏫᏍᏒ 
ᏌᏊ ᏌᎨᎢ ᏗᎦᎸᏓᎸᏓ, ᏕᎪᏛᎢ, ᏗᏴᏈᏛᏙᏓ, ᎠᎴ ᎠᏱᎸᏍᏗ 
ᎬᏙᏗ ᎠᏓ ᎠᏙᏢᏍᎬᎢ.

Watch a video on 
mini stickball sticks

ᏎᎷ ᎠᏕᎳ ᏗᏯᎵᏗ:

ᎾᏍᎩᏃ ᎠᎩᎵᏱ ᏗᎨᏥᏱᎸᏍᏔᏅ ᎠᏂᏣᎳᎩ ᎾᎯᏳ 
ᏄᏂᏪᏒᎢ ᏎᎷ ᎠᏕᎳ ᎤᏂᎲ ᎢᏳᎾᏛᏁᎵᏓᏍᏗ, ᎠᏂᏣᎳᎩ 
ᏏᏓᏁᎸ ᎨᏥᏟᏌᏁᎢ ᎠᎴ ᎠᎩᏟᏯ ᎨᏥᎧᏴᏒᎩ, ᏧᏂᎨᏳᎯ 
ᏕᎨᎦᏓᎴᏅᏔᎾ ᎠᎴ ᎤᎶᏐᎾ ᎾᎢ ᏧᏁᏅᏒᎯ ᏚᏂᏲᎱᏎᎸᎩ, 
ᎾᎢ ᎤᏁᎳᏅᎯ ᎤᏍᏆᏂᏗ ᏄᏛᏁᎸ ᏚᏁᎸ ᎾᎿᎢ ᎤᏙᏢᏒ 
ᏓᎾᏠᏱᎲ ᎤᎾᏤᎵ ᏚᏂᎬᏩᏌᏬᏨᎯ, ᎾᎿᏃ ᎤᏠᏱᎨᎢᏍᏗ 
ᏎᎷ ᎤᏴᏗᏅᏒ ᎤᏛᏒᎯ, ᎤᎾᏅᎪᏨᎯ, ᎤᏩᏱᏢ 
ᎤᏥᎸᏅᎩ ᎤᎵᏍᏚᎢᏒᎩ ᎤᏠᏯᏍᏗ ᎤᏍᎪᎸ ᏌᎪᏂᎨ 
ᎤᏩᏌᏬᏨᎩ ᏚᎾᏤᏭ ᎦᏙᎢ. ᎾᎢ ᎤᏁᎳᏅᎯ ᏄᏪᏒᎩ, 
“ᎯᎠ ᎤᏴᏗᏅᏒ ᎠᏎ ᏄᏰᎵᏛᎩ ᏗᏅᏂᏓ ᏗᏆᏤᎵ ᏗᏂᏲᎵ 
ᎠᎴ ᏚᎾᏤᏭ ᏚᏂᎦᏌᏬᏨᎯ ᎾᏍᎩ ᎤᏂᎩᎵᏲᏥᏙᎸᎢ.” ᎪᎯ 
ᎢᎦ, ᎯᎠ ᎤᎵᏰᏅᎩ ᎡᎵᏊ ᎨᏒ ᎠᏩᏛᏓ ᎾᎾᎢ ᎠᏂᏣᎳᎩ 
ᏌᏊᏱᏩᏔ ᎤᎾᏨᏏᏰᎲ ᏧᏁᏅᏒ ᏄᎵᏍᏔᏅᎩ ᎦᏙᎯ ᎾᎿ 
ᏧᎦᏒᏍᏓ ᏦᏓᎸ ᎾᎿ ᎤᏴᏢ ᎦᏯᎴᏃ ᎾᎢ ᎢᏤᏳᏍᏓ ᎠᏰᎵ 
ᏚᏙᏢᏒ ᎾᎿᎢ ᎤᏴᏢ ᎧᎸᎬ ᎢᏗᏢ ᎣᎦᎳᎰᎻ. 

Watch a video on 
beading necklaces

ᎦᏓᎫᎩ  ᏔᎷᏣ ᎬᏍᎩ  ᎦᏰᏌᏛ ᎬᏗ ᏓᏅᏍᎬᎢ

ᎪᏢᏅᏗ  ᏓᎵᎶᏍᏙᏗ  ᏗᎦᎶᏁᏍᎩ

ᏓᏂᏲᏢᏍᎬ ᏎᎷ ᎤᏄᎶᏔᏅ ᏗᏁᎶᏗ

ᏧᏍᏗ ᏗᏁᏠᏙᏗ  ᏎᎷ ᎠᏕᎳ ᏗᏯᎵᏗ

Pottery Maze

ᎠᏂᎩᏍᏗᏍᎩ

Matching

ᎦᏓᎫᎩ

ᏎᎷ ᎤᏄᎶᏔᏅ ᏗᏁᎶᏗ

ᏓᎵᎶᏍᏙᏗ

ᎦᏰᏌᏛ ᎬᏗ ᏓᏅᏍᎬᎢ

ᏎᎷ ᎠᏕᎳ ᏗᏯᎵᏗ

ᏓᏂᏲᏢᏍᎬ

ᏔᎷᏣ ᎬᏍᎩ

ᎪᏢᏅᏗ

ᏗᎦᎶᏁᏍᎩ

ᏧᏍᏗ ᏗᏁᏦᏙᏗ

Pottery

Basket Weaving

Finger Weaving

Art

Drawing

Painting

Carving

Corn Husk Dolls

Mini Stickball Sticks

Corn Bead Necklace

Trace Each Cherokee Syllabary Character

Practice Writing
1

ᎦᏓᎫᎩ

ᏔᎷᏣ�ᎬᏍᎩ

ᎦᏰᏌᏛ�ᎬᏗ�ᏓᏅᏍᎬᎢ

 

ᎪᏢᏅᏗ

ᏓᎵᎶᏍᏙᏗ

Practice Writing
2

ᏗᎦᎶᏁᏍᎩ

ᏓᏂᏲᏢᏍᎬ

ᏎᎷ�ᎤᏄᎶᏔᏅ�ᏗᏁᎶᏗ

 

ᏧᏍᏗ�ᏗᏁᏦᏙᏗ

ᏎᎷ�ᎠᏕᎳ�ᏗᏯᎵᏗ

Phonetics & Translation:Phonetics & Translation:

Code Here

1) Pottery1) Pottery
Gadagugi:
Tsalagi unihv iyunvnedi gadagugi elohi nidayudalenvgi gvtanv gotlvtanvhi ale 
udotlvtanvhi anitsalagi unihv iyunvnedi gadagugi tsunoyeni gvdi gotlvtanvhi 
nasgiya iyusdi diganvhida digasoquilv ale aquenugisdi tsulasgi. Tsalagi gadagugi 
galitsode sidanelv tsunilvwisdanedi unvdodi ale nidugitsvnisv gvdoda nasgiya 
iyusdi alisdayvdi ale unadvnvsdanv unalisdayvdi ale nasgiyaquu anigeya anotlvsgv 
sudalegi digvdodi ale unihv iyunadvnedi anisdelisgv gvnodi nanisinasv yulisdodi 
nai sidanelv aniyadosgv unigadovsv ale unihv iyunadvnelidasdi danadeyohvsgoi. 
Nasgi gadagugi digvtanv nasgi uwasa gvdoda uwodutsv gesv tla yigalulogi, unihv 
iyunvnedi tsunotlvtanvhi ugoda gadagugi ale unihv anitsalagi iyunadvnelidasdi 
ale nitsulistanvstanvgi. Gohi tsigi tsalagi gadagugi sino danotlvsgo ilvhiyu tsigesv 
ale gohiquutsigi iyunadvnelidasdi, igada anotlvnvvsgi dohiyu geganvti uwodu ale 
anisinasi anotlvnvvsgi gesvi.

Pottery:
Traditionally, pottery is made using raw, natural materials of the earth and the 
formation of traditional Cherokee pottery hand built used methods such as coil and 
pinch pots. Cherokees made pottery that was functional for the household and daily 
use such as eating and preparing foods. It was typically the women who made such 
items and helped keep the tradition alive through knowledge sharing of family and 
cultural teachings. Although the pottery was used for domestic use, it did not lack in 
beauty. Much of the pottery would have designs traditional to culture and history of 
the Cherokee people. Today, Cherokee pottery is still being made using ancient and 
modern techniques, and some artists are well known for the beauty and skill of their 
craftsmanship. 

2) Basket Weaving2) Basket Weaving

Talutsa gvsgi: 
Tsalagi talutsa danotlvsgv anisinasi ale dinotlvsgi anatlinigvnehi nigvwasdihaquo 
nusdida iyunadvnedii. Tsalagi talutsa danvdisgv nanai dilisdayvdi daniwidisgvgi, 

Scan the QR code &
listen to the story in Cherokee

alisdayvdi anisquagodisgv, ale aniwidisgv unadasdayvnvi. Unihv iyunadvnelidisdi 
digvtanidasdi talutsa digotlvdodi nidayulosv equoni uweyv ehi ahiya, tsusga, 
gvnvgili udelvladv ale tsisdv uwetsi. Hiano noquu sedi asuwisdodi, giga uhnasdeli, 
ale dalonige uhnasdetlv, ale iyuno yunadelahosa itsusdi disuwisdodi yidunadolitseli 
nai dalinohiyasgvgi, noquu analenisgv danvsgv udohiyu utsosdi ditlilosdodi ale 
gotlvtanvhi. Gohi tsigi gotlvhisodi digvtanidasdi utli igai iyusdi adananv uniwasvha 
anvdisgo gasoqualv ganasda, aseno nai ugoda unohiyuso iyunadvnedi unotlvdi ale 
unihv iyunvnedi talutsa sino aninequoga anitsalagi unihv iyunadvnelidasdii.

Basket Weaving: 
Cherokee basket making is a skill and craft that continues to endure the hands of time. 
Cherokee baskets were used to process foods, food storage, and the transportation 
of goods. Traditional materials used to make baskets were river cane, white oak, 
honeysuckle vines and buck brush. These were then dyed with walnut, bloodroot, 
and yellow root, and once it was discovered what colors would remain, they began 
to weave in intricate patterns and designs. Today modernized materials are more 
common like commercial round reed, but the artistry and tradition of basketry is still 
thriving in the Cherokee culture.

3) Finger Weaving3) Finger Weaving

Gayesadv gvdi danvsgvi:
Gayesadv gvdi danvsgvi nai tsalagi kanohesgi nulistanv dihnawo digotlvtanv 
digegvdodi gesesdi, didolagi, ale etikaili ugvwalidi. Anigeya geso danvsgoi ale 
danotlvsgo didatlosdi, ale tsunatlvsdodi digalvdodii nai anisgaya danvdisgo uliyenvgi 
unegalv gvtanv digotlvtanvgi nidayudalenv guwi tlugv unegalvhi nai utanv asti ale 
nvgi dininvsadi uwani danvdisgvi. Gohi tsigi unigoda dinotlvnvvsgi itsula anisgaya ale 
anigeya sino danisdawadi hia igohida adanetliyvsgi nigesvna igvnedi gotlvnvda nai 
ayadohisdi gohusdi iyadvnedi unihiyv anitsalagi dunilvwisdanelv nasgiya daniyesadv 
gvdi anvsgvi. 

Finger Weaving:
Finger weaving is a Cherokee historical textile that was made to be useful, practical, 
and for ceremonial purposes. Women typically did the weaving and would create 
belts, garters, and bag straps for men using plant fibers such as mulberry tree bark 
before the use of yarn and wool. Today, many artists, both men and women, are still 
practicing this timeless art form while sharing the legacy of the Cherokee people 
through their finger-woven work.

4) Art4) Art

Gotlvnvdi – dilododi, digalonesgi, ale ugodi:
Anitsalagi tsunatlilostanvhi nidayulosv ugoda itsusdi igohida adanetliyvsgi nigesvna 
ugadohvsv gotlvnvsgi nai talutsa, gadagugi, nvya gvdi ale ada daniyotlvsgv, adelv 
digutsadvdodi ale gayesadv gvdi danvsgvi. Unigoda itse ale giW aninanugogi 
anotlvnvvsgi gohi tsigi aniyadohiha unvsa anoligvgi nanelisgv unadelayosv tsalagi 

unihv iyunadvnelidasdi nai dunilvwisdaneyo dinilonesgi, dinatlilostanvhvsgi, ale 
didatsanvsdodi nasgi ilvsgi tsudovda. Vtla nusdv dikanodi, anitsalagi tsunatlilostanv 
nugvwiyusv nusdvgi nai tsalagi asquanigododi nitsulistanvsv ale unihv 
iyunadvnelidasdii.   

Art – Drawing, Painting, and More:
Cherokee artwork comes in many forms from the timeless artistry of basketry, pottery, 
stone and wood carving, beading and finger weaving. Many new and upcoming 
artists today are sharing their own interpretations of Cherokee culture through their 
visionary work of paintings, drawings, carvings and jewelry just to name a few. No 
matter its form, Cherokee art is a key aspect in the preservation of Cherokee history 
and culture.

5) Cornhusk Dolls5) Cornhusk Dolls

Selu unulotanv dinelodi:
Unihv iyunadvnedi unohelvgi unelanvhi adanedi dunelei anitsalagi nai tsoi dinadalv 
duya, selu, ale ayvsgewi, anitsalagi anadanetlvsgi gesvi, unotlvnvhi nigav idigada 
uyenav ale nvgi dininvsada didanvdisdodi unatsewasdii. Unelanvhi nidayudalenv 
dunelei anigeya unadadvdvne iyuno digvwanotlvdi yigi diniyoli dinelidi tsunanelidodi 
utloyasdi nidayudalenv unulotanv selu. Gohi tsigi nigvnv selu unulotanv dinelidi 
tlesdi yidunakadv ale nvdigalisdodiha igvyi selu unulotanv anelidi tsunotlvnvgi ukadv 
nusdei ale uwagewisv nuyelidv agotlvnvhi. Nai nidananelidisgvna gese diniyoli, 
udayvladv uyanosv udagadosdvgi ale adanvtesge yuwoduhi gesv. Unelanvhi tlesdi 
yulisgolvtane udotlvdi nai asequoquo nigesvna, unelanvhi usvnile kayvsoli ale ukadu 
vtla yinusdei.  

Cornhusk Dolls:
Tradition tells us that when the Creator gave the Cherokee’s the gift of The Three 
Sisters (beans, corn, and squash) Cherokees being the resourceful people they were, 
made use of all parts of plants and animals to avoid wasting. From the Creator’s gift the 
women asked if they could make dolls for the children to play with from the husk of 
the corn. Today, our cornhusk dolls do not have faces and that is because the first corn 
husk doll made had a face and she forgot why she was made. Instead of playing with 
the children, she would stare at her reflection and think of how beautiful she was. The 
Creator did not allow her to be made so she could be vain, so he touched her nose and 
her face was no more.

6) Mini Stickball Sticks6) Mini Stickball Sticks

Tsusdi dinetsododi: 
Anetsodi nai saquu wuwetiyv dinelvdodi ahahna uyvtlv amayeli ale unihv 
iyunadvnelidasdi tsunanelidodi hia ase iyadvnedi yidunadaletsehi didadolitsedi 
hawiniditlv anilasdalvi. Anetsodi dinanelohvsgi danvdisgv tali dinetsododi ada sdaya 
wanei digotlvtanv usdi gasaqualv ditalutsi nai widulistanilv diganiyvdodi, wadinvdi 
ale squatlesdi awida nai gotlvtanv nidayudalenv usdi nvya gaquenvdv ale awi 

ganegi gutlvdv ale gayewisv uwaduna gvdi. Gohi tsigi nai dinotlvsgi dinetsododi sino 
danalisinahisdihoi, ale anisinasi iyunvnediyu gesv ale duyugodv gananugowissv saquu 
sagei digalvdalvda, degodvi, diyvquidvdoda, ale ayilvsdi gvdodi ada adotlvsgvi.

Mini Stickball Sticks: 
Stickball is one of the oldest games in North America and was traditionally played as 
a way to settle disputes within the tribe. Stickball players would use two sticks made 
from a hard wood like hickory with small hoop baskets on the ends to catch, throw and 
carry a ball made from a small pebble wrapped and incased in deer skin and sewed 
closed with sinew. Today, the craft of making stickball sticks is still being practiced, and 
it is a skill of patience and precision as one shaves, fires, bends, and manipulates the 
wood to take shape.

7) Corn Bead Necklaces7) Corn Bead Necklaces

Selu adela diyalidi:
Nasgino agiliyi digetsiyilvstanv anitsalagi nahiyu nuniwesvi selu adela unihv 
iyunadvnelidasdi, anitsalagi sidanelv getsitlisanei ale agitliya getsikayvsvgi, 
tsunigeyuhi degegadalenvtana ale ulosona nai tsunenvsvhi duniyohuselvgi, nai 
unelanvhi usquanidi nudvnelv dunelv nahnai udotlvsv danatloyihv unatseli 
dunigvwasawotsvhi, nahnano utloyigeisdi selu uyvdinvsv udvsvhi, unanvgotsvhi, 
uwayitlv utsilvnvgi ulisduisvgi utloyasdi usgolv sagonige uwasawotsvgi dunatsewu 
gadoi. Nai unelanvhi nuwesvgi, “hia uyvdinvsv ase nuyelidvgi dinvnida diquatseli 
diniyoli ale dunatsewu dunigasawotsvhi nasgi unigiliyotsidolvi.” gohi iga, hia uliyenvgi 
eliquu gesv awadvda nanai anitsalagi saquuyiwata unatsvsiyehv tsunenvsv nulistanvgi 
gadohi nahna tsugasvsda tsodalv nahna uyvtlv gayaleno nai itseyusda ayeli dudotlvsv 
nahnai uyvtlv kalvgv iditlv ogalahomi.  

Corn Bead Necklaces:
The tradition of the corn bead is said that during the Trail of Tears, Cherokee 
households who were gathered and forcibly removed, would weep to the Creator to 
send a miracle after the loss of their homes and separated from their loved ones. At 
the place where their tears had fallen, a shoot, similar to the corn stalk, emerged and 
a plant bloomed open with gray tears falling to the ground. The Creator said, “this 
stalk will represent the life of my children and the tears they shed for their suffering.” 
Today, this plant can be found where the Cherokees once walked for their homeland in 
the Smokey Mountains of North Carolina to Green Country in Northeast Oklahoma.

Pottery Maze
Answer

ᎠᏂᎩᏍᏗᏍᎩ

Matching
Answers

ᎦᏓᎫᎩ

ᏎᎷ ᎤᏄᎶᏔᏅ ᏗᏁᎶᏗ

ᏓᎵᎶᏍᏙᏗ

ᎦᏰᏌᏛ ᎬᏗ ᏓᏅᏍᎬᎢ

ᏎᎷ ᎠᏕᎳ ᏗᏯᎵᏗ

ᏓᏂᏲᏢᏍᎬ

ᏔᎷᏣ ᎬᏍᎩ

ᎪᏢᏅᏗ

ᏗᎦᎶᏁᏍᎩ

ᏧᏍᏗ ᏗᏁᏦᏙᏗ

Pottery

Basket Weaving

Finger Weaving

Art

Drawing

Painting

Carving

Corn Husk Dolls

Mini Stickball Sticks

Corn Bead Necklace

